
Abbaa Taayitaa Saayinsii, Teekinoloojii fi Qunnamtii Odeeffannoo Oromiyaa

                                   Angoo fi gahee D/ijaarsaa Dandeetii 

 
                                   D/Ijaarsaa Dandeetii Saayinsii fi Teekinolooji
                                                                                                                       .

1. Seensa

Bulchiinsi mootummaa Naannoo Oromiyaa Saayinsii fi teekinoloojiitiif xiyyeeffannoo addaa kennuudhaan mana hojii Abbaa Tayitaa Saayinsii, Teeknooloojii fi Qunnamtii Odeeffannoo hundeessee jira.  Haaluma kanaan Daayirektoreetiin Ijaarsa Dandeettii Saayinsii fi Teekinooloojii hojiiwwan Abbaa Taayiticha akka milkaa’uuf ijaarsa dandeettii fi beekumsa hawaasaa cimsuu, itti fayyadama beekumsa saayinsii fi teekinooloojii ol guddisuun bu’aa saayinsii fi teekinooloojii irraa hawaasni naannichaa fayyadamaa akka ta’u gochuuf bu’uuraalee misooma saayinsii fi teekinooloojii babal’isuun hojii hawaasa saayinsawaa (scientific community) ijaaruu keessatti sosochii jalqabame itti fufsiisuuf Angoo fi gahee hojii fi hojjeta  baafate hojii irra oolchuun yeroo qophii keessatti haaldureewwan raawwachuu qaban raawwachaa turuun isaa ni beekama. Kanuma bu’uura godhachuudhaan Angoo fi Gahee Qaamolee Adda Addaa akkaa Daayirektoreetii Ijaarsa Dandeettii Daayinsii fi Teekinooloojii akka armaan gadii kanatti qophaa’ee jira.
2. Ergama, Mul’ataa fi Duudhaalee

2.1. Ergama/Mission

Hojiiwwan saayinsii fi tekinooloojii naannichaa ol’aantummaan hoogganuu fi deeggaruun misooma naannichaa ariifachiisuu.

2.2. Mul’ata/Vision

Bara 2022 tti ummata teekinoloojiin ammayyaa’e arguudha.
2.3. Duudhaalee/Values

· Yeroohunda barachuu

· Gareen  hojjechuu

· Kalaqa   jajjabeessuu

· Yaada   saayinsawaan  hoogganamuu

· Gahumsa  ol’aanaatiif   hojjechuu

3. Qooda fudhatootaa fi Maamiltoota
3.1. Qooda fudhatoota
· Mana Maree Caffee Oromiyaa

· Biiroo Maallaqaafi Walta’insaa Dinagdee Oromiyaa

· Biiroo Pablik Sarviisiifi Hooggansa Qabeenya Namaa Oromiyaa

· Biiroo Barnoota Oromiyaa 

· Biiroo Dhi/Dub/Daa’imannii fi Dargaggoota Oromiyaa

· Ministeera Teeknoolojii fi Invoshinii

· Institiyuutii tekinolojii fi innoveshinii

· Dhaabbilee Barnoota Olaanoo 

· Dhaabbilee Motummaa Sadaarka fedeerala

· Hogansa mana hojii keenyaa

· Daareektooreetii Mana hojii keenyaa hunda

3.2. Maamiltoota

· Hawaasa naannichaa 

· Dhaabbilee Saayinsii fi teekinoloojii naannolee biro

· Manneen Hojii Naanno keenyaa

· Dhaabbilee BLTO naannicha keessatti argaman

· Manneen Barnootaa naannicha keessatti argaman 

· Daayireektoreetii Mana hojii keenyaa hunda

· Hojjettoota mana hojii hunda  
4. Aangoo fi Gahee hojjeta Ijaarsa Dandeettii Saayinsii, Teekinoloojii fi Qunnamtii Odeeffannoo 
Aangoo fi Gahee Hojii Daarektara Ijarssa Dandeetti 
· Bakka I/A mana hojii hin jirretti bakka bu’uun hojiiwwann I/A mana hojichaan raawwataman hojjechuu.
· Daarektara/ Kutaa hojii itti ramadame olaantummaan qindeessuu fi hoogganuu

· Karoora daarektaraa fi kutaalee hojii qaamolee dhimmi ilaallatu hirmaachisuun qopheessuu fi hojiirra oolchuu,

· Gareewwan Fooyya’iina qulqullina hojii kallattiin isaaf itti waamaan hoogganuu fi qindeessuu, 

· Qabeenya namaa kallattiin isaaf itti waamamanii fi leecalloowwan hojiif ramadaman hoogganuu fi hojiirra oolchuu,

· Raawwii Gareewwan Fooyya’iina qulqullina hojii kallattiin isaaf itti waamaman hordofuu, madaaluu, jajjabeessuu fi tarkaanfii sirreeffamaa fudhachuu,

· Gabaasa raawwii Gareewwan Fooyya’iina qulqullina hojii fi kutaalee hojii isa jala jiran qindeessuu fi qaama dhimmi ilaaluuf dabarsuu

· Hojmaata Ijaarsa Dandeetii saayinsii fi teekinooloojii humna namaa, dhaabbilee fi bu’uuraalee misooma saayinsii fi teekinooloojii akkasumas badhaasa hojiilee kalaqaa fi qorannoo, deeggersa teekinikaa fi qindoomina hojii saayinsii fi teekinooloojii diriirsuu.
· Maanuwaalii leenjii qopheessuu , leenjii kennuu leenjiin akka qindaa’u taasisuu.
· Walitti hidhamiinsi dame saayinsii, teekinooloojii fi qunnamtii odeeffannoo dhaabbilee qorannoo, yuunivarsitoota fi Industrii gidduu jiru akka cimu gochuuf sirna walitti hidhamiinsaa fi qindoominaa diriirsuu.
· Uwwisni bu’uuraalee misoomaa saayinsii fi teekinoloojii dabalu gochuu

· Sirna deeggersaa fi hordoffii diriirsuun hojiilee karoorfaman hordofuu, deeggeruu.
· Hojiilee mana hojii hogganaa mana hojichaatiin dabalataan kennaman raawwachuu
B. Aangoo fi Gahee Hojii Gareewwanii Ijarsaa Daandeetti ST
· Karoora hojii Daarektara kutaa hojichaa irratti hundaa’udhaan karoora torbanii qopheessuun Daarektara kutaa hojiitiif dhiyeessuu fi mirkaneessuudhaan guyyaa guyyaa fi torbaniin qoodee hojiirra oolchuu.

· Karoora baasan ka’uumsa godhachuudhaan raawwii hojii torbaniin madaaluu, rakkoolee adda baasuu fi kallattii furmaataa ni kaa’u.

· Aadaa wal irraa barachuu fi waliin hojjechuu gabbisuu.

· Mana hojiichaa keessatti jijjiiramni aadaa fi qulqullina hojii akka dagaagu gochuu

· Itti fufinsaan raawwii fi kenniinsa tajaajilaa hojii too`achuu fi fooyyessuu 

· Humna garee duguuganii fayyadamuu fi hirmaannaa  Ogessotaa  sadarkaa walfakkaatutti fiduu

· Iddoo hojii hawwataa, mijata fi gammachiisaa taasisuuf itti fufinsaan hojjechuu

· Ragaa raawwii hojii qabatmaa irratti hundaa’uun Adda duree torbanii baasaa deemuu

· Naamusa iddoo hojii fi garee kabajuu fi dudhaa taasisuu

· Sirna karoorsuu, raawwachuu, mirkaneessuu fi tarkaanfii fudhachuu (plan-do-check-act) hordofuudhan raawwachuu 

· Hojiileen hojjetaman kamiiyyuu istaandaardii raawwii hojii hordofee akka raawwatamu taasisuu

·  Gabaasa raawwii hojii torbaniin qohpeessuun hoogganaa dhiyoof dhiyeessuu.

· Hojmaata Ijaarsa Dandeetii saayinsii fi teekinooloojii humna namaa, dhaabbilee fi bu’uuraalee misooma saayinsii fi teekinooloojii akkasumas badhaasa hojiilee kalaqaa fi qorannoo, deeggersa teekinikaa fi qindoomina hojii saayinsii fi teekinooloojii hojiirra oolchuu.

· Maanuwaalii leenjii qopheessuu , leenjii akka kennamuuf  haala mijeessuu, leenjii qindeessuu, akka qindaa’u taasisuu.

· Uwwisa bu’uuraalee misoomaa saayinsii fi teekinoloojii akka dabaluuf porpozaalii ka’umsaaf ta’u qopheessuu, ragaa qindeessuu 
· Hojiilee mana hojichaa dabalataan daayirektara irraa kennaman raawwachuu.
C. Aangoo fi Gahee  hojii Hojjetaa/Ogeessota/ D/ijaarsaa Dandeetti.
1 Karoora Garee hojiichaa, qajeelfamoota iddoo hojii, Naamusa iddoo hojii fi hojiichaa, gahee hojii fi itti gaafatamuumaa fi dudhaalee mana hojichaa hubatee hojiirra oolchuu.
2  Karoora dhunfaa  irratti hundaa’udhaan karoora  ji’aa fi torbanii qopheessuun garee hojiitiif dhiyeessuu fi mirkaneessuudhaan guyyaa guyyaa fi torbaniin qoodee hojiirra oolchuu.

3 Karoora baasan ka’uumsa godhachuudhaan raawwii hojii torbaniin madaaluu, rakkoolee adda baasuu fi kallattii furmaataa ni kaa’u. 
4 Ergamaa fi mul’ata mana hojii isaa akkasumas mirgaa fi dirqama isaa adda baasee beekuun gaheesaa bahuu.

5 Karoora misooma dhuunfaa qopheeffachuun dandeettii ofii fooyyeffachuu. 

6 Qabeenya mootummaa harka isaa jiru kunuunsuu,hojii barbaadameef qofa oolchuu,qisaasama irraa baraaruu fi qusanaan fayyadamuu.

7 Ilaalchaa fi gochaa malaammaltummaa jibbuu, irraa bilisa ta’uu fi saaxiluu. 

8 Dandeettii gahaa qabaachuu, Naamusa hojii ga’aa qabaachuu, jaalaala uummataa qabaachuu,aadaa gareen hojjechuu qabaachuu, kutannoo fi kakka’umsa hojii qabaachuun miira tajaajiltummaa uummataa gonfatee   tajaajiluu. 

9 Hojii itti kenname akkaataa istaandaardii taa’een hojjechuu. 

10 Seeraa fi qajeelfama bulchiinsa hojjettoota mootummaaf bitamee hojiisaa hojjechuu.

11 Hojiilee dandeetii saayinsii fi teekinooloojii humna namaa, dhaabbilee fi bu’uuraalee misooma saayinsii fi teekinooloojii akkasumas badhaasa hojiilee kalaqaa fi qorannoo, deeggersa teekinikaa fi qindoomina hojii saayinsii fi teekinooloojii raawwachuu.
12 Uwwisa bu’uuraalee misoomaa saayinsii fi teekinoloojii akka dabaluuf ragaa piroopoozaaliif  oolu sassaabuu, qindeessuu, xinxaluu fi galteef akka oolu taasisuu.[image: image4.jpg]

